
I1-Qorti;
Rat l-imputazzjonijiet migjuba kontra:
Georgia Gauci, bint George Debattista u Helen nee” Ellul, imwielda tal-Pieta’
nhar it-2 ta’ Gunju 1960, u resident 81, Triq il-Kbira Has-Sajjied, Birkirkara,
detentrici tal-karta tal-identita” numru S00060M.

Akkuzata talli;

F’Hal-Safi u/jew fi bnadi ohra f'Malta, nhar is-6 ta’ Mejju 2017, ghall-
habta tan-nofs siegha ta’ wara nofsinhar (12.30 p.m.)

1. Hebbet ghal Dolores Zarb (ID:6052M) u kkagunatilha offiza ta’
natura gravi hekk kif i¢certifika Dr Patrick Galea (Med. Reg. 3481);

2. Bl-imgieba taghha ikkagunat lil Dolores Zarb (ID: 6052M) biza’ li ser
tintuza’ vjolenza kontriha jew kontra l-proprjeta” taghha;

Rat it-talba sabiex tohrog ordni ta’ protezzjoni ai termini tal-Artikolu 412(C)
tal-Kapitolu 9 tal-Ligijiet ta’ Malta, kemm waqt il-mori tal-kawza kif ukoll
f’kaz ta’ htija ma’ kull piena li jidhrilha xierqa;

Rat ukoll it-talba sabiex f’kaz ta’ htija, tipprovdi ghas-sigurta” ta’ Dolores
Zarb u l-familja tieghu ai termini tal-Artikolu 383 et sequitur, tal-Kapitolu 9
tal-Ligijiet ta’ Malta; u

Semghet l-ammissjoni ¢ara u inekwivoka ta’ l-imputata ghall-
imputazzjonijiet kif dedotti kontriha.

[1-Qorti wissiet lill-istess imputata b’'mod 1-aktar solenni fuq il-konsegwenzi
legali ta’ dik it-twegiba taghha u tatha Zmien xieraq biex jekk trid, tista’
terga’ lura minnha u fil-fatt hija regghet tenniet l-istess ammissjoni taghha.

Semghet it-trattazzjoni dwar il-piena.

Ikkunsidrat

[li mill-provi migjuba u mill-ammissjoni ta’ l-imputat stess, il-Qorti ssib lill-
imputata hatja ta’ l-imputazzjonijiet kif migjuba kontra taghha. Illi dwar il-
piena il-Qorti hadet in konsiderazzjoni ¢-¢irkostanzi partikolari marbuta
mas-sahha ta’ l-imputata u tqis li m’ghandiex taghti piena ta’ habs effettiva.

Decide:

Ghal dawn ir-ragunijiet u wara li 1-Qorti rat 1-Artikoli 218 u 251B tal-
Kapitolu 9 tal-Ligijiet ta’ Malta u in vista ta’ l-ammissjoni ta’ l-imputata
Georgia Gauci, ged issib lill-istess Georgia Gauci hatja ta’ 1-
imputazzjonijiet kif dedotti kontra taghha wu bl-applikazzjoni ta’ 1-
Artikolu 22 tal-Kapitolu 446 qeghda tilliberha lill-imputata Georgia
Gauci bil-kundizzjoni li ma taghmel l-ebda reat iehor sa zmien tlett (3)
snin mil-lum.

Inoltre 1-Qorti qeghda timponi Ordni ta’ Trazzin ai termini ta’ 1-Artikolu
382A tal-Kapitolu 9 tal-Ligijiet ta’ Malta meta l-persuna protetta hija dik
ta’ Dolores Zarb, liema ordni ghandha tibqga’ effettiva sa zmien tlett (3)
snin mil-lum.

I1-Qprti spjegat lill-hatja Georgia Gauci il-portata ta’ din is-sentenza ai
termini ta’ 1-Artikolu 22 tal-Kapitolu 446 tal-Ligijiet ta’ Malta.

Finalment, tordna illi kopja skenjata ta’ 1-atti u ai termini ta’ 1-Artikolu
392(A) tal-Kapitolu 9 tal-Ligijiet ta’ Malta tigi trasmessa lill-Avukat
Generali fi zmien sitt (6) ijiem tax-xoghol.

Dr. Caroline Farrugia Frendo LL.D.
Magistrat

Maria Grech Cardona
Deputat Registratur

